
ANV KONSTRUKSİYALARINA QOYULAN ƏSAS TƏLƏBLƏR
Avtomobil həm maşm, həm də nəqiiyyat vasitəsi sayılır. Avtomobilə maşın kimi baxdıqda onu aşağıdakı xüsusiyyətlərlə qiymətləndirmək olar:

1.Kompanovka sxemi - onun əsas aqreqatlarının bir-birinə nəzərən yerləşməsi (mühərrikin, aparan təkərlrin, sərnişin salonunun və baqaj şöbəsinin və ya kabinanın, yük platformasınm və s.);

2.Konstruktiv parametrləri - quru kütl, baza, mühərrikin işçi həcmi, baş ötürücünün ötürmə ədədi və s.;
           3.Aqreqatların
xarakteristikaları - (mühərrikin yüklənmə və sürət xarakteristika​ları, hidrotransformatorun xarakteristi- kaları və s.).
Avtomobil, nəqliyyat vasitələri kimi, aşağıdakı xüsusiyyətlərilə qiymətləndirilir: 1- dinamikliyi; 2- yanacaq qənaətliliyi; 3- dəyanətliliyi; 4- idarəolunma qabiliyyəti; 5- keçiciliyi; 6- manevretmə xüsusiyyəti; 7- hərəkət səlisliyi; 8- idarəetmənin yüngüllüyü; 9- etibarlılığı; 10- texniki xidmətin sadəliyi və s.
Avtomobil sənayesinin aparıcı istiqamətlərindən biri yanacaq qənaətliliyinin,digəri isə  avtomobilin aktiv və passiv təhlükəsizliklərinin yüksəldilməsidir. 
Avtomobilin konstruksiyasına qoyulan tələbləri bir neçə qrupa bölmək olar: ümumi, istismar, təmir və təhlükəsizlik tələbləri.

1.Ümumi
tələblər:
-ANV-lər perspektiv tip qrupuna, iqlim və yol şəraitinə uyğun olmalı;
-DÜİST, normal və sahə standartlarının təiəbləri avtomobilin konstruksiyasında nəzərə alınmalı, aqreqat və detalları uni fıkasiya edilməli;
-konstruksiyanın perspektivliyi təmin ediiməli, yəni uzun müddət baza modelini kökündən dəyişmədən onu təkmilləşdirmək imkanına malik olmalı;
-modanın tələbləri səpgisində kuzanın arxitektonikası təmin edilməli, formasının ətraf mühitiə uyğunluğu, kuzaya qoyulan texniki və möhkəmlik tələbləri nəzərə alınmalı;
-zavodarın verilmiş istehsal gücündən asılı oimayaraq, bir maşına çəkilən əmək sərfı minimum olmalı;
-çox işlənən, ucuz və avtomobilin kütləsini azaldan yüngül materiallardan istifadə edilməli;
-müxtəlif iqlim zonasında avtomobiliərin açıq şəraitdə saxlanması zamanı onların aqreqat və detallarının korroziyaya qarşı davamlılığı təmin olunmalı;
-qabarit öiçüləri və çəkiləri az olmalı; 

-konstruksiyaları yüksək etibarlılığa və yeyilməyə qarşı davamlılığa malik olmalı;
-lazımi komfortabelliyi təmin etməli; 

-ANV-lərin hərəkət tərkibi dəmiryol, su və hava nəqliyyatları ilə daşımalara uyğunlaşdırılmalı;
-xarici öikələrə satılan ANV-iər həmin ölkəiərin spesifık tələblərinə cavab verməli;
-patent «təmizliyi» təmin edilməli;
-qəza zamanı sürücü və sərnişinlərin az xəsarət almaları təmin edilməlidir.
2.İstismar tələbləri:
-ANV-lərin istismar xərcləri azaldılmalı;
-orta hərəkət sürətləri artırılmalı; -yükgötürmə qabiliyyətindən tam istifadə ediiməli; 

-yanacaq-yağlama materialları sərfı azaldılmalı; 

-yağlama nöqtələrinin sayı azaldılmalı; 

-nizamlama əməliyyatlarının sayı azaldılmalı; 

-xidmət edən şəxslərin səhvləri nəticəsində mexanizm və aqreqatlardan düzgün istifadə olunmaması halları məhdudlaşdırılmalı;
-bolt və yiv birləşmələrindən istifadə asan olmalı; 

-yağlama və nizamlama nöqtələrinə maneəsiz yaxınlaşma təmin olunmalı;
-yanacaq, yağ və digər mayelərlə bakların asan doldurulması təmin edilməli;
-yükləmə-boşaltma işlərinin yüngüllüyünü, tezliyini və rahatlığını təmin edən yükləmə hündürlüyü seçilməli və s. tələblər təmin edilməlidir.
3.Təmir tələbləri:
-avtomobilin konstruksiyası sökmə-yığma işlərinin asanlığını və sadəliyini təmin etməli;
-çox yeyilmə ehtimalı olan hissələrin layihələndirilməsində onların təmirolunma imkanları nəzərə alınmalı;
-detallar layihələndirilərkən onların baza səthlərinin qorunub saxlanılması nəzərə alınmalı;
-təmirdən sonra detalların sərtliklərinin azalmasına yol verilməməli;
-göstərilən təmir tələblərinin yerinə yetirilməsi konstruksiyanın mürəkkəbləşməsinə və qiymətinin artmasına səbəb olmamalıdır.
4.Təhlukəsizlik tələbləri:
a) aktiv təhlükəsizlik tələbləri:
-hərəkət təhlükəsizliyini təmin edən aqreqat və qovşaqlar yüksək möhkəmliyə və işləmə etibarlılığına malik olmalı;
-ANV-lər bütün istiqamətlərdə yüksək dəyanətliliyə malik olmalı;
-idarəolunma xüsusiyyətləri yüksək olmalı və yandan əsən küləyin təsirinə reaksiya verməməli;
-tormozlama xüsusiyyətiəri yüksək olmalı; 

-sürücünün işçi yerindən ətraf mühitin müşahidəsi əla olmalı;
-sürücünün uzun müddət yorulmadan işləməsi təmin olunmalı;
-idarə olunması az qüvvə tələb etməklə, sadə olmalı; 

-sürüşkən yollarda dəyanətliliyi artırmaq üçün bütiin təkərlər aparan olmalıdır.
b) passiv təhlükəsizlik tələbləri:
-asan açılıb-bağlanan təhlükəsizlik kəmərlərinə malik olmalı;
-hər bir sərnişinin ətrafında təhiükəsizlik zonası yaratmalı; 

-qəzadan sonra avtomobildən evakuasiya olunmanı asanlaşdırmaq üçün konstruksiya nəzərdə tutulmalı;
-qəza zamanı sürücü və sərnişinlərə təsir edən yüklərin və onların artma vüsətlərinin azaldılması təmin olunmalı;
-qəza zamanı avtomobilin kuzasında xəsarəti azaldan, asan deformasiya olunan materiallar tətbiq edilməli;
-bamperlər maneə ilə toqquşan zaman zərbələrin həddini aşağı salmalı;
-yanğın təhiükəsizliyini təmin etməlidir.
